
Yatipanchakam

యతిపఞ్చకమ్

వేదాన్తవాక్యేషు సదా రమన్తో
భిక్షాన్నమాత్రేణ  చ తుష్టిమన్తః  ।

విశోకవన్తః కరణైకవన్తః 
కౌపీనవన్తః ఖలు భాగ్యవన్తః ॥ ౧॥

మూలం తరోః కేవలమాశ్రయన్తః
పాణిద్వయం భోక్తుమమత్రయన్తః  ।

కన్థామివ  శ్రీమపి  కుత్సయన్తః
కౌపీనవన్తః ఖలు భాగ్యవన్తః ॥౨॥

దేహాదిభావం పరిమార్జయన్త
ఆత్మానమాత్మన్యవలోకయన్తః ।

నాన్తం న మధ్యం న బహిః స్మరన్తః
కౌపీనవన్తః ఖలు భాగ్యవన్తః ॥ ౩॥

స్వానన్దభావే  పరితుష్టిమన్తః
సంశాన్తసర్వేన్ద్రియదృష్టిమన్తః   ।

అహర్నిశం బ్రహ్మణి  యే రమన్తః
కౌపీనవన్తః ఖలు భాగ్యవన్తః ॥ ౪॥

పఞ్చాక్షరం పావనముచ్చరన్తః
పతిం పశూనాం హృది భావయన్తః ।

భిక్షాశనా దిక్షు పరిభ్రమన్తః
కౌపీనవన్తః ఖలు భాగ్యవన్తః ॥ ౫॥

ఇతి శ్రీమత్పరమహంసపరివ్రాజకాచార్యస్య 
శ్రీగోవిన్దభగవత్పూజ్యపాదశిష్యస్య 
శ్రీమచ్ఛఙ్కరభగవతః  కృతౌ
యతిపఞ్చక సమ్పూర్ణమ్  ॥

